
Frumvarp til laga um breytingu á lögum um loftferðir, nr. 60/1998

Kæri Ágúst.

Það dróst vegna ýmissa mála, að ég sendi athugasemdir við ofangreint frumvarp. Ég ræddi þetta 
aðeins við hann Jón Birgi hjá Samgönguráðuneytinu og hann tók einhverja punkta frá mér. Ég vildi 
hins vegar senda þér formlega svar - þó að það komi nokkuð seint. Ég vona að þetta geti orðið að 
einhverju gagni.

1. í fyrsta lagi er rétt að fagna því sem vel er gert og það er sérstaklega afnám flugleiðsögugjalds, 
sem sett var á á síðasta ári. Ein athugasemd er þó þar um hvort unnt verði að endurgreiða það 
sem greitt hefur verið á árinu í þetta gjald ? Hér er um að ræða tilfinnanlegar fjárhæðir, sem 
innlendir flugrekendur stóðu engan veginn undir.

2. í 3. gr. lið d. er rætt um fjárhag flugfélaga. Það er Ijóst að gera verður kröfur til þess að þau félög 
sem stunda slíka starfsemi hafi tryggt fjárstreymi. Það er hins vegar staðreynd, að flugrekstur er 
mjög háður árstíðarsveiflum og því getur staða allra flugrekenda verið mjög mismunandi eftir því 
hvenær ársins staðan er tekin. Það að gera kröfu á hverjum tíma um 3 mánaða rekstrarfé getur 
reynst mörgum - og jafnvel öllum flugrekendum erfitt að mæta. Það er því frekar spurning hvernig 
slíkt heimildarákvæði verður nýtt - það er hins vegar mjög sterkt eins og það er skrifað.

3. í 15. gr. er rætt um að Flugmálastjórn verði heimilt til að kalla fyrirsvarsmenn flugrekenda, þ.e. 
framkvæmdarstjóra, flugrekstrarstjóra, tæknistjóra og gæðastjóra til próftöku til að kanna kunnáttu 
þeirra og hæfni. Mér finnst ekki rétt að Flugmálastjórn hafi eitthvað með val framkvæmdarstjóra 
þessara fyrirtækja að gera. í mörgum tilfellum, þar sem flugrekandi er lítill, gegnir sami maður 
ýmsum störfum. Hins vegar er Ijóst að þegar fyrirtækin verða stærri og starfsmannafjöldi verður 
meiri, þá ráða aðrar kröfur en þekking á flugrekstrarreglum um val á framkvæmdarstjóra. 
Samkvæmt skilgreiningu eru flugrekstrarstjóri, tæknistjóri og gæðastjóri í tengslum við 
Flugmálastjórn og það er eðlilegt að gerð sé krafa um hæfni þessara aðila í reglugerðum o.fl. sem 
snýr að rekstri Flugmálastjórnar. Það er engum greiði gerður með því að þrengja val á 
framkvæmdarstjórum - jafnvel niður í flug- eða flugvirkjamenntaða aðila I Það er einnig óeðlilegt 
að framkvæmdarstjóri flugrekenda sé skilgreindur sem sérstakur trúnaðarmaður stofnunarinnar.

Ýmis atriði eru til mikilla bóta í þessu og má þar nefna skýrari ákvæði um svonefnda "flugdólga". Það 
er einnig til bóta að rekstur flugvalla og flugstöðva er nánar skilgreindur. Þó ber að hafa í huga að 
flestar flugstöðvar, nema á Reykajvíkurflugvelli, eru í eigu og rekstri hins opinbera. Gæta verður þess 
að reglur um flugstöðvar verði ekki svo íþyngjandi, að einkaaðilar treysti sér ekki til slíks reksturs, 
sérstaklega í Reykjavík.

